
அமெரிக்கப் பயணம் 529
நிற வேறுபாடு. அந் நாட்டில் சில பகுதிகளில் கருப்பு அமெரிக்கர்களை, வெள்ளை அமெரிக்கர்களோடு கலந்து படிக்க விடுவதில்லை.
எனவே, கருப்பர்கள், பல ஊர்களில் அருகில் உள்ள பள்ளிகளுக்குச் செல்ல முடிவதில்லை.
தொலைவில் உள்ள பள்ளிகளைத் தேடிச்செல்ல வேண்டிய தாக இருந்தது.
அப்படிச் செல்வோருக்குப் பொது வரிப் பண்த்திலிருந்து இலவசப் பேருந்துகள் ஏற்பாடு செய்வதும் உண்டு.
எனினும், கருப்பு அமெரிக்கர்கள். நிற அடிப்படையில் வெள்ளையர்கள் பிரித்து வைத்து இருப்பதைப் பெரிதும் குறைப்படுகிறார்கள்.
புரையோடிய புண்
தென் ஆப்பிரிக்காவின் இன ஒதுக்கல் குடியிருப்புக்களும், அமெரிக்காவின் கருப்பர் வாழ் பகுதிகளும், இந்தியாவின் பழங்குடி மக்களின் குடி இருப்புகளும் மானுடத்தின் புரையோடிப்போன புண்கள் ஆகும். o -
மனித இனம் அறிவாற்றல்களில் வளர்ந்த அளவு, மனிதத் தன்மையில் வளரவில்லை என்பதற்குப் பிரித்து வைத்தல் அடையாளங்களாகும். அமெரிக்காவிலும் கல்வி கற்றுச் சில ஆண்டுகளில் அக் கல்வியை மறந்தவர் பலர் உள்ளனர்.
“பல்வேறு அலுவல்களில் சிக்கியுள்ள அத்தகையோர்களுக்கும் தொடர் கல்வி கொடுப்பதற்குப் பெருமுயற்சி மேற்கொள்ளப் படுகிறது. அமெரிக்க நாட்டில் கல்வி நிலையங்கள் உரிமை யுடையன. எந்த அளவுக்குத் தெரியுமா? - *
ஆய்வு நடத்தும் மாணவ மாணவிகள், தத்தம் ஆய்வுக் கூடங்களின் சாவிகளைத் தம்மிடம் வைத்து இருக்கிறார்கள். எப்போது வேண்டுமானாலும் ஆய்வுக்கூடம் சென்று பணியைச் செய்கிறார்கள்.
நம் நாட்டில் நடப்பதுபோல 10 மணி முதல் 4 மணிவரை பணி நேரம். அப்போதுதான் ஆய்வுக் கூடங்களில் இருக்கலாம் என்பது அங்கு இல்லை!

		 இப்பக்கம் கடைசியாக 9 ஆகத்து 2018, 11:15 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

